
				এই পাতাটির মুদ্রণ সংশোধন করা প্রয়োজন। 
মোহন অমনিবাস * ספציפי
মিঃ বেকারের কথা বুঝিতে না পারিয়া অফিসার কহিলেন, “বুঝতে পারলাম না, স্যার?” মিঃ বেকার হাসিয়া উঠিলেন। কহিলেন, “আমি এই কথাই বলছি যে দসু যখন কোন ছদ্মবেশে কোন দিকে গেছে জানা গেল না, তখন তাকে অনুসরণ করবার কোন পথই রইল না। সুতরাং আমরা যে যার স্থানে প্রত্যাবর্তন করতে পারি।” - মিঃ বাসু কহিলেন, “আপনি কি সিমলায় ফিরবেন, মিঃ বেকার?” | “হা, মিঃ বাসু। হোম-মেম্বারের সঙ্গে আমার আলাপ-আলোচনা এখনও হয়নি–1 চলুন, এইবার ফেরবার বন্দোবস্ত করা যাক।” এই বলিয়া মিঃ বেকার উঠিয়া দাড়াইলেন এবং মিঃ বাসুর সহিত ওয়েটিং-রুমের বাহিরে আসিলেন। -
প্ল্যাটফরমের উপর বাহির হইতেই একজন রেলওয়ে ইউনিফরম-পরিহিত কর্মচারী মিঃ বেকারকে অভিবাদন করিয়া কহিল, “আপনার কি মোটর প্রস্তুত হ’তে আদেশ দেব, স্যার?”
মিঃ বেকার সবিস্ময়ে লোকটির মুখের দিকে চাহিলেন। কহিলেন, “আমি যে মোটরে যাব আপনি কি ভাবে জানলেন ?”
লোকটি দ্বিতীয়বার অভিবাদন করিয়া কহিল, “আমি যে আপনার মোটরকে গ্যারেজে রেখেছি স্যার ?”
“ও তুমি রেখেছ? বেশ, প্রস্তুত হতে বলো।” মিঃ বেকার অপেক্ষাকৃত সুস্থমনে আদেশ দিলেন। -
লোকটি দ্রুতপদে চলিয়া গেল।
-(s) - মিঃ বেকার স্থানীয় অফিসারগণের নিকট হইতে বিদায় লইয়া মিঃ বাসুর সহিত অপেক্ষমাণ মোটরে আরোহণ করিলেন। মোটর সিমলা অভিমুখে ছুটিতে লাগিল।
কিছুদূর অগ্রসর হইবার পর মিঃ বেকার পকেটে হাত ভরিয়া রুমাল বাহির করিতে গিয়া দেখিলেন, একখানি পত্র তাহার পকেটে রহিয়াছে। তিনি অতি মাত্রায় বিস্মিত হইয়া
দেখিয়াই সহসা একটা চিৎকার করিয়া কহিলেন, “স্কাউন্ডেল” ৫০%।
রহিলেন। তাহার গভীর মুখের দিকে চাহিয়া কোন প্রশ্ন করিতে মিঃ বাসুর সাহস হইল না। পরিশেষে মিঃ বেকার কহিলেন, “দেখুন, দসু্যটার সাহস। আমরা তাকে গ্রেফতার করবার জন্যে কালকায় ছুটাছুটি ক’রে হতাশ হয়ে পড়েছি, সে সময়ে সে ওয়েটিং-রুমের বাইরে দাঁড়িয়ে আমাদের কথা শুনছিল। এত বড়ো দুঃসাহসী দস্যু আপনি আর কখনও দেখছেন?”
মিঃ বাসু বিস্ফারিত দৃষ্টিতে চাহিয়া কহিলেন, “বলেন কি, মিঃ বেকার?” মিঃ বেকার মোহনের পত্ৰখানি মিঃ বাসুর হাতে দিলেন। মিঃ বাসু কহিলেন, “যেলোকটা আমাদের মোটরের কথা জিজ্ঞাসা করছিল, সেই কি দসু মোহন, মিঃ বেকার?”
মিঃ বেকার কহিলেন, “হ্যা, মিঃ বাসু, হ্যা।” মিঃ বাসু কহিলেন, “আমরা তো বেশী দূর আসি নি। মোটরে ফিরে গেলে....”

